Co havesses ti dau num als dis dall’jamna?
Pensum 1: 

Sco ti has viu han ils babilons dau nums a lur dis tenor las differentas influenzas dils Dius. Ponderescha co ins havess era saviu numnar auter ils dis. Fai cavazzins e studegia, tgei che ti fas duront l’jamna mo duront specials dis (p.ex. la sonda ir a dar ballapei). Notescha tes cavazzins ella suandonta tabella:
	gliendisdis:


	

	mardis:


	

	mesjamna:


	

	gievgia:


	

	venderdis:


	

	sonda:


	

	dumengia:


	


Suenter che ti has contemplau tiu diari dai colur tier mintga di quei che para a ti il pli impurtont. Silsuenter sas ti formar da quell’activitad in num per in di da tia jamna. 

Differents nums per ils dis

Ti sas ussa daco che nos dis senumnan aschia ed has tez viu las paralellas denter ils nums dils Dieus ed ils nums romontschs dils dis. Co vesa ei denton ora en auters lungatgs? Danunder derivan ils nums dils dis tudestgs? Dienstag e Mars? Quei tuna buca fetg semegliont. Ni forsa Donnerstag e Jupiter? Era buca propi. Danunder pomai han ils tudestgs lur nums?

Pensum:

· Fagei 7 differentas gruppas. 

· Mintga gruppa survegn il num dad in di per tudestg. Pia la gruppa Montag, la gruppa Dienstag, Mittwoch, Donnerstag, Freitag, Samstag e naturalmein Sonntag. 

· Mintga gruppa ha il pensum dad anflar ora daco che lur di senumna gest aschia. 

· Per anflar ora quei ein saveis duvrar differents mieds:

· cudischs
· igl internet

· etc.

Cu mintga gruppa sa daco che lur di senumna gest aschia saveis presentar vos resultats alla classa. 

Silsuenter saveis vus cumparegliar vos resultats cun il text da lectura. Han ils Germans duvrau la medema strategia per dar num a lur dis sco ils Babilons ni han els fatg enzaco auter?
La jamna dalla classa

Sco vus haveis viu derivan ils nums dall’jamna da nums da Dieus. Savess ins era far cun vos nums in’jamna?

Pensum:

· Fagei gruppas da 7.

· Mintga gruppa ha il pensum da crear nums per ils dis dall’jamna cun ils nums dils participonts. 

· Presentei silsuenter ils nums alla classa. 

· Tgei gruppa ei stada la pli creativa?

Ussa ha mintga scolar siu special di. Sco tier ils Dieus saveis vus era far che mintga scolar ha da far enzatgei tut special duront siu di. Cheu entginas ideas:

· raquintar ina sgnocca alla classa 
· dir si ina poesia
· raquintar in historia alla classa
· prender cun il toc da musica preferiu e presentar el alla classa
· purtar in rezept alla classa
· … 

Il medem pensum saveis vus era far cun vos scolasts. Forsa haveis vus mintga di in auter scolast. Sche quei ei il cass saveis vus era dar num als dis sco vos scolasts e lu han ils scolasts da far mintga di enzatgei special. 
Miserar il temps
Ti sas forsa ch’ei ha dau numerusas emprovas per miserar il temps. Tgeininas da quellas enconuschas ti? Has ti forsa era gia inagada baghegiau sez in’ura?
Sche buca sas ti ussa emprender sco quei funcziunescha:

La candeila

Avon biars onns duvravan ins candeilas per miserar il temps. Cu la candeila era barschada giu savevan in con bia temps ch’era vargaus. Sas ti con ditg ch’ina candeila drova per barschar?
Rimnei differentas candeilas dalla medema grondezia. Miserei la grondezia e schei barschar la candeila per ina mes’ura. Suenter mes’ura saveis vus stizzar la candeila e danovamein miserar ella. Per cons cm eis ella vegnida pli pintga? Cu vus saveis quei saveis tier mintga candeila far ina noda da mes’ura, ni che vus nudeis sin ina lingiala mintgamai ina mes’ura e mettis la lingiala sper la candeila. Ussa saveis vus schar barschar ina candeila en scola enstagl da mirar sill’ura. Aschia miserav’ins avon biars onns il temps. 





Ura da sulegl 
Vus haveis segir era gia viu uras da sulegl. Mo co funcziunan ellas e co san ins construir in’ura da sulegl?
Fontauna: tenor www.sonnenuhr.de
Ei dat pliras sorts d’uras da sulegl. Ellas sedifferenzieschan tras la posiziun dil plat dall’ura.

Ura da sulegl verticala

L’ura da sulegl verticala ves’ins savens vid baghetgs ufficials e vid baselgias, cunzun en tiaras dil sid. Sche la preit muossa exact encunter sid, eis ei buca grev da baghegiar l’ura da sulegl verticala. Normalmein mira la preit denton in tec encunter ost ni vest. En gliez cass eis ei pli cumplicau da construir l’ura.

Ura da sulegl horizontala

Il plat dall’ura da sulegl horizontala “schai”, ei pia horizontals. Models pli pigns ein savens montai sin in sochel, ferton che las uras pli grondas ein baghegiadas directamein giun plaun (p.ex. sin in plaz da pausa). Da quintar ora las distanzas sil plat dall’ura funcziuna ei circa tuttina sco tier l’ura verticala.

Ura da sulegl polara

Il medem vala era per l’ura da sulegl polara. Tier tut las uras da sulegl muossa il gnomon (igl object che fa l’umbriva) adina encunter nord. Sch’ins vul construir ina ura da sulegl eis ei da cussegliar d’entscheiver cun ina ura da sulegl movibla. Drizzar in’ura exact encunter nord ein numnadamein in tema per sesez.

Aunc enzatgei davart la grondezia dall’ura da sulegl: Las relaziuns dall’umbriva tier las cefras sil plat dall’ura ein adina las medemas, ch’ins hagi ina ura gronda ni in pli pintga. Uras da sulegl grondas ein pia buca pli exactas che pintgas. Il sulet avantatg d’uras grondas ei ch’ei ha buc asch grondas influenzas sch’ins lavura intec malexact.
Il grad da ladezia

Per construir in’ura da sulegl ston ins saver il grad da ladezia ed il grad da lunghezia dil liug, el qual ins vul tschentar l’ura da sulegl. Sin bunas cartas da vias ein quels grads indicai. Indicaziuns pli exactas dat igl uffeci da mesiraziun. Il spitg dalla Baselgia da s.Gion a Düsseldorf schai per exempel sin 51 grads, 15 minutas, 32 secundas nord. Per quel che baghegia in’ura da sulegl ei quei ina dallas informaziuns las pli impurtontas. E munta numnadamein ch’il gnomon sto haver precis quella pendenza tier la horizontala. E quei independentamein dall’ura.
L’ura locala e l’ura zonala?
Uras da sulegl classicas indichescha il temps local. Talas uras funcziunescha sin mintga punct dil grad da ladezia, per il qual ellas ein construidas. Allas 12 indicheschan ellas il pli ault punct dil sulegl (culminaziun sura). Sch’ins faldass il plat dall’ura exact tras la lingia denter las 6 e las 12, schischessan las uras digl avonmiezdi e quellas dil suentemiezdi exact ina sin l’autra. Muort quella simmetria eis ei pli sempel da quintar ora nua che las “uras” ston esser. 
Uras da sulegl ch’indicheschan il temps dalla zona, ein ligiadas vid il liug. Quellas van mo exact en quei liug, per il qual ins ha construiu ellas. Igl ei era in toc pli cumplicau da quintar ora las mesiras dil plat dall’ura, pertgei la lingia dallas 12 muossa buca pli encunter nord ed ei dat era negina simmetria denter las uras digl avonmiezdi e dil suentermiezdi. Tut las uras ston vegnir  separadamein, pertgei ellas ei buca simmetricas. 
Il temps local mesaun
Las uras ed ils dis dil sulegl ein buca tuttina liungs. Ils suandonts process ein la cuolpa da quei fatg: 
Il mund semova entuorn il sulegl en fuorma d’ina ellipsa. Cu il mund ei pli datier dil sulegl ei sia spertadad pli gronda che cu el sesanfla pli lunsch naven dil sulegl.

Vitier vegn ch’il mund rotescha entuorn ina axa che stat uiersch tier il vial dil mund.

Ensemen han quels dus process per consequenza ch’il temps variescha tochen 17 minutas, tut tenor la stagiun. Il temps che nus duvrein ei aschi da dir ina media da tut las uras e da tut ils dis d’in onn. Cun ina ura da sulegl san ins deplorabalmein buc ulivar aschi sempel quella circumstanza. Quels che san buca co l’ura da sulegl funcziuna manegian perquei savens che l’ur a da sulegl mondi falliu. 

Il grad da lunghezia

Cun agid dil grad da lunghezia san ins midar il temps local en temps da zona. Il grad da lunghezia va dil nord el sid. Tras il liug Greenwich ell’Engheltiara va il grad da lunghezia nulla.

Ins sto haver quitau d’eleger il dretg liug per l’ura da sulegl. La declinaziun ha igl effect ch’il sulegl ei igl unviern pli bas che la stad. Plontas ni baghetgs ch’ein in toc naven e ch’ein negin problem la stad, san igl unviern cuvierer il sulegl. Quei ha per consequenza che l’ura da sulegl funcziuna buc igl entir di. Quei vala cunzun per uras da sulegl horizontals ch’ein giun plaun . 

Cu ins ha anflau il dretg liug, ston ins fixar precisamein la direcziun nord. In compass ei buca gest la megliera metoda per far quei, pertgei el muossa sil pol dil nord magnetic e buca sil pol dil nord geografic. Quella differenza san ins ulivar cun agid da tabellas. In problem resta denton: objects da metal san influenzar l’exactadad dil compass.La megliera metoda per eruir il nord ei la suandonta:

Ins drova treis lattas ed ina corda ni in fildirom per baghegiar ina construcziun da treis peis (quei vesa ora sco tier in tipi). Leu nua che las treis lattas vegnan ensemen ferman ins ina corda cun ina clav vidlunder. Silsuenter ston ins marcar il punct, sur il qual la clav penda. La premissa ei naturalmein ch’ei sufli buc. Cun agid dalla tabella da culminaziun san ins ussa definir cu il sulegl ei quei di sil punct il pli ault. Sche quei di ei buc ella tabella, ston ins prender la media dil di avon e dil di suenter. 
Da quei temps (silla secunda exact) ston ins marcar cul rispli il punct enamiez dall’umbriva. Ins senta, con spert ch’il mund va entuorn il sulegl! Quella marcaziun astga buc esser memia datier da tschei punct.

Il pli grev d’eruir il nord eis ei la stad, entuorn ils 21 da zercladur, cu il sulegl stat il pli ad ault. Lu ha l’umbriva d’ina corda da 3 meters ina lunghezia da mo circa 1,5, e quei da miezdi, cura che l’umbriva ei la pli gronda.
